
1 . Mmeslay-d ɣef waddad n wawalen i yesεan ajerrid ddaw-sen deg uḍris-a. (/8) 

Tessawen tegnit nettidir, messuset tallit ideg d-teggra taluft n timmuzγa. Anef tura i wayen la iḍerrun deg unnar n tsertit, ayen-nni nebna fell-as : ugur, atan akken i nnan yimenza : “Ay yeẓran ala win yewten d win yettewten”, deg tesga anida i nγil tefra. […]
Neẓra, deg ugni n tsertit, d amyezwer neγ d tazzla ay tt-yeččan γer tikliwin deg yiberdan, aniwa ara yawḍen γer yiswi ur nelli. […] Kra n wass, ad d-teflali tafat, ad myafen watmaten, awi-d kan sya ar ass-nni ad taγ nefhem ayen i nebγa s telqey. Tilufa ur ferrunt deg yiwen n wass ; ma neẓwer ad tt-id-neǧǧ i warraw-nneγ, nekni ad taγ nekcem targit ur nettfakka. […]

Allaoua Rabehi, L’hebdo n tmurt, Uṭ. 21, 2000, sb. 11.
- tegnit : d addad amaruz, addad-ines ilelli “tagnit”, d timlellit n teɣri (a/e), d asemmad imsegzi;
- tallit : war addad, ur tbeddel ara talɣa-ines, d asemmad imsegzi;

- taluft : war addad, ur tbeddel ara talɣa-ines, d asemmad imsegzi;

- tsertit : d addad amaruz, addad-ines ilelli “tasertit”, d aɣelluy n teɣri (a/ø), d asemmad n yisem;

-ugur : d addad ilelli, addad-ines amaruz “wugur” s tmerna n yizegniɣri (w-), d anmel n usentel;
- amyezwer : d addad ilelli, addad-ines amaruz “umyezwer” s temlellit n teɣri (a/u), d anmel n usentel;
- tafat : war addad, ur tbeddel ara talɣa-ines, d asemmad imsegzi;
- tilufa : d addad ilelli, addad-ines amaruz “tlufa” s uɣelluy n teɣri (i/ ø), d anmel n usentel.
2. Kkes-d seg uḍris, kuẓ n yismawen yellan deg usget, efk-d asuf-nsen tiniḍ-d amek i bnan? (1,5 i yal tiririt)
- imenza/amenzu : d asget s temlellit teɣra :  (a/i-)akked (-u/a), d asget agensan;

- tikliwin/tikli : d asget s tmerna n tehrayt : -win, d asget uffiɣ;

- iberdan/abrid : d asget s tmerna n tehrayt(-an) akked uɣelluy n teɣri “-i-”, d asget urti;
-tilufa/taluft : d asget s temlellit teɣri :  (a/i-) akked d tmerna n teɣri (-ø/a), d asget agensan;
3. Efk-d kraḍ (03) n yimqimen tefkeḍ-d taggayt-nsen (ad tefkem kan kraḍ) 
- fell-as : d amqim udmawan, d awsil n tenzeɣt;

- Ay : d amqim arudmawan, d amassaɣ;
- Win : d amqim arudmawan, d ameskan n ubdar;
- tt-yeččan  : d amqim udmawan, d awsil n umyag (asemmad usrid);
- aniwa: d amqim arudmawan, d amattar;
- warraw-nneγ : d amqim udmawan, d awsil n yisem (amqim n wayla);
- nekni : d amqim udmawan, d ilelli;
- Kra, yiwen : d amqim arudmawan, d arbadu;
4. Ini-d acu-ten yisuddimen-a tefkeḍ-d adda n tissudma-nsen. (/3)
- Aseqdec: d isem n tigawt, adda n tissudma-ines d amyag aswaɣ “seqdec”, ticreḍt-is “a—”; 

- Asagem: d isem n wallal, adda n tissudma-ines d amyag aḥerfi “agem”, ticreḍt-is d “as—”;
- Anegmar : d isem n umeskar, adda n tissudma-ines d amyag aḥerfi “gmer”, ticreḍt-is d “an—a-).
Tawenza taseεdit !

